
ՀԻՄՆԱՎՈՐՈՒՄ

«Հայաստանի Հանրապետության 2024 թվականի պետական բյուջեի մասին» ՀՀ օրենքում վերաբաշխում, փոփոխություններ և Հայաստանի Հանրապետության կառավարության 2023 թվականի դեկտեմբերի 28-ի թիվ 2323-Ն որոշման մեջ փոփոխություններ կատարելու և Հայաստանի Հանրապետության կառավարության պահուստային ֆոնդին գումար հատկացնելու մասին

1 Իրավական ակտի ընդունման անհրաժեշտությունը, ընթացիկ իրավիճակը և խնդիրները

Նախագծի ընդունումը պայմանավորված է ՀՀ արտաքին հետախուզության ծառայության (այսուհետ՝ Ծառայություն) 2024 թվականի պետական բյուջեի տնտեսված միջոցների հաշվին ՀՀ կառավարության պահուստային ֆոնդին գումար հատկացնելու նպատակով:
2 Կարգավորման առարկան, ակնկալվող արդյունքը

Նախագծով առաջարկվում է ՀՀ 2024 թվականի պետական բյուջեով ՀՀ արտաքին հետախուզության ծառայության 1237 ծրագրի «11001 արտաքին հետախուզական գործունեության կազմակերպում» միջոցառման «Աշխատողների աշխատավարձեր և հավելավճարներ» հոդվածի 200 000,0 (երկու հարյուր միլիոն) հազ. դրամ գումարի չափով տնտեսումներն ուղղել ՀՀ կառավարության պահուստային ֆոնդին: Տնտեսումները պայմանավորված են Ծառայությունում առկա մի շարք թափուր հաստիքներով: Հետագայում աշխատավարձերի և դրան հավասարեցված վճարների մասով լրացուցիչ ֆինանսական միջոցների հատկացման անհրաժեշտություն չի առաջանա:

3 Տվյալ բնագավառում իրականացվող քաղաքականությունը. 
Պետության կարիքների ապահովման գործընթացի իրականացում:
4 Կապը ռազմավարական փաստաթղթերի հետ

             Ռազմավարական որևէ փաստաթղթի հետ կապ չունի։

5 Նախագծի մշակման գործընթացում ներգրավված ինստիտուտները և անձինք

             Նախագիծը մշակվել է ՀՀ արտաքին հետախուզության ծառայության կողմից։

6 Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. 

Նախագծի ընդունմամաբ ՀՀ արտաքին հետախուզության ծառայության 2024 թվականի պետական բյուջեի տնտեսված միջոցներից ՀՀ կառավարության պահուստային ֆոնդին է հատկացվում 200 000 000 (երկու հարյուր միլիոն) ՀՀ դրամ։

7 Նախագծի ընդունման առնչությամբ ընդունվելիք այլ իրավական ակտերի
             կամ դրանց ընդունման անհրաժեշտության բացակայության մասին. 
            Նախագծի ընդունումն այլ իրավական ակտերում փոփոխությունների կամ լրացումների 
            անհրաժեշտություն չի առաջանում:          

